Nafarroako Parlamentuko Mahaiak, 2016ko azaroaren 14an eginiko bilkuran, Eledunen Batzarrari entzun ondoren, erabaki hau hartu zuen, besteak beste:

Senatuko lehendakariak jakinarazi du Konstituzio Auzitegiko magistratu izateko lau postu betetzeko prozedura abiarazi dela eta autonomia erkidegoetako legebiltzarrek bi hautagai aurkezten ahal dituztela 2016ko abenduaren 19a baino lehen.

Nafarroako Parlamentuko Mahaiaren 2007ko abenduaren 10eko erabakiaren bidez, Nafarroako Parlamentuak Senatuari Konstituzio Auzitegiko magistratu izateko aurkeztu behar dizkion bi hautagaiak hautatzeko arauak onetsi ziren, 2007ko abenduaren 17ko 40. Nafarroako Parlamentuko Aldizkari Ofizialean argitaratuak.

Hori horrela, Eledunen Batzarrarekin bat, ERABAKI DA:

1. Xedatzea Konstituzio Auzitegiko magistratuen lanpostu hutsak betetzeko bi hautagaien izendapena, Senatuari aurkeztu beharrekoa, Nafarroako Parlamentuko Mahaiaren 2007ko abenduaren 10eko erabakiaren bidez onetsitako arauetan ezarritakoari jarraituz (40. NPAO, 2007-12-17koa) eginen dela.

2. Konstituzio Auzitegiko magistratu izateko hautagaiak aurkezteko epea 2016ko azaroaren 17an bukatuko da, 19:00etan, luzatzeko aukerarik gabe.

3. Erabaki hau jakinaraztea parlamentu-taldeen eta foru parlamentarien elkarteen eledunei, eta Nafarroako Parlamentuko Aldizkari Ofizialean argitara dadin agintzea.

Iruñean, 2016ko azaroaren 14an

Lehendakaria: Ainhoa Aznárez Igarza

